
Sud Bosne i Hercegovine

Суд Босне и Хецеговине

Broj: S1 3 Iž 049822 24 Iž                                                                                                                 

Sarajevo, 07.11.2024. godine

Sud Bosne i Hercegovine u Sarajevu, u apelacionom vijeću sastavljenom od sudija Zvjezdane Antonović, kao predsjednika vijeća, Mirsade Džindo i Redžiba Begića, kao članova vijeća, odlučujući o žalbi Mustafe Geca kandidata političke stranke SDA-Stranka demokratske akcije izjavljenoj protiv zaključka Centralne izborne komisije Bosne i Hercegovine, broj: 05-1-07-5-2824-5/24 od 23.10.2024. godine, pogrešno utvrđenog činjeničnog stanja i pogrešne primjene materijalnog prava Izbornog Zakona BiH, u nejavnoj sjednici, održanoj dana 07.11.2024. godine, donio je

R J E Š E N J E

Žalba se  odbija.
 O b r a z l o ž e n j e

Zaključkom Centralne izborne komisije Bosne i Hercegovine broj i datum navedeni u uvodu, obustavljen je postupak pokrenut po službenoj dužnosti protiv političke stranke SDA-Stranka demokratske akcije i Žuga Adnana kandidata navedene političke stranke, radi kršenja odredbe člana 7.3 stav (1) tačka 7) Izbornog zakona Bosne i Hercegovine.

Protiv ove odluke žalitelj je blagovremeno izjavio žalbu i to  zbog pogrešno i nepotpuno utvrđenog činjeničnog stanja i pogrešne primjene Izbornog Zakona. Navodi da je CIK BIH cijenila izjašnjenje SDA-Stranke demokratske akcije i Žuga Adnana, a da izjavu Mutapčić Adema nije cijenila u smislu kvalifikacije govora mržnje,te da je CIK BiH samo cijenila izjašnjenja SDA i Žuga Adnana, odnosno da im je omogućila da učestvuju u postupku, a da Geca Mustafi to nije omogućeno uz povredu načela upravnog postupka. Navodi da nije tačno da je objava izvršena u šaljivom tonu, nego da je objava izvršena imenovanjem Geca Mustafe kao teroriste.
U odgovoru na žalbu Centralna izborna komisija Bosne i Hercegovine (u daljem tekstu CIK BiH) je predložila da se žalba odbije kao neosnovana.  
Žalba nije osnovana.
Iz stanja spisa proizlazi da je Centralna izborna komisija Bosne i Hercegovine je dana 04.10.2024.godine putem pošte zaprimila prijavu Geca Mustafe. koji se odnosi na kršenje odredbe člana 7.3 stav (I) tačka 7. Izbornog zakona Bosne i Hercegovine ("Službeni glasnik BiH". br. 23/01. 7/02. 9/02. 20/02. 25/02. 4/04. 20/04. 25/05. 52/05. 65/05. 77/05. I 1/06. 24/06. 32/07. 33/08. 37/08. 32/10. 18/13. 7/14. 31/16. 41/20. 38/22. 51/22. 67/22 i 24/24) od strane Žuga Adnana. kandidata političke stranke SDA-Stranka demokratske akcije. U prijavi se navodi da je dana 26.09.2024.godine zaprimio poruku putem viber grupe kandidata SDA u kojoj ga imenovani naziva teroristom.Uz prijavu dostavljena je izjava Mutapčić Adema koja povrđuje navode podnosioca prijave.

Centralna izborna komisija Bosne i Hercegovine je. imajući u vidu odredbu člana 6.2 stav (1) Izbornog zakona Bosne i Hercegovine, u postupku ispitivanja formalno pravne strane podneska utvrdila da je isti dopušten, ali da sadrži formalne nedostatke iz kojih razloga je u smislu člana 6.2 stav (2) i (3) Izbornog zakona Bosne i Hercegovine predmetni podnesak cijenila kao inicijativu za pokretanje postupka i postupak vodila po službenoj dužnosti.
Postupajući po navedenoj inicijativi, Centralna izborna komisija Bosne i Hercegovine je nakon prijema, u skladu sa zakonskom procedurom, aktom broj: 05-1-07-5-2824-2/24 od 18.10.2024. godine inicijativu dostavila političkoj stranci SDA-Stranka demokratske akcije na izjašnjenje, a posebno da se izjasni kandidat Žuga Adnanu roku od 24 sata od prijema akta.
Na navedenu inicijativu, izjasnila se politička stranka SDA-Stranka demokratske akcije i predložila da se prijava odbije kao neosnovana.U prilogu izjašnjenja dostavljeno je izjašnjenje Žuga Adnana.

U svom izjašnjenju Žuga Adnan ističe da su tvrdnje podnosioca prijave neistinite, te da je dana 26.09.2024.godine u zatvorenu viber grupu pod nazivom Kandidati SDA Goražde 2024.godine” koju su činili kandidati na listi za Gradsko vijeće u šaljivoj atmosferi poslao stiker šaljivog karaktera, kreiran po jednoj humorističkoj seriji, a koja nikome konkretno nije upućena. Navodi da ni u jednom dijelu prepiske u toj grupi nikada nikoga nije nazvao teroristom, te da se u daljoj prepisci u istoj grupi izvinuo članovima grupe. Navodi da je izjava Adema Mutapčića neistinita, te da se svakako izvinio. U prilogu izjašnjenja dostavlja prepisku sa viber grupe.
Odredbom člana 1. 1a tačka 26 ) Izbornog zakona Bosne i Hercegovine (u daljem tekstu: Izborni zakon BiH) propisana je definicija govora mržnje prema kojoj "Govor mržnje" predstavlja svaki oblik javnog izražavanja ili govora koji izaziva ili potiče mržnju, diskriminaciju ili nasilje protiv bilo koje osobe ili grupe osoba, na osnovu rase, boje kože, nacionalnosti, spola ili vjere, etničkog porijekla ili bilo koje druge lične karakteristike ili orijentacije koja podsliče na diskriminaciju, neprijateljstvo i nasilje.
Odredbom člana 7.3 stav (1) tačka 7. Izbornog zakona BiH propisano je da kandidatima i pristalicama političkih stranaka, listi nezavisnih kandidata, listi pripadnika nacionalnih manjina i koalicija, kao i nezavisnim kandidatima i njihovim pristalicama, te zaposlenima ili na drugi način angažiranim u izbornoj administraciji nije dozvoljeno koristiti se govorom mržnje, i/ili objaviti ili upotrijebiti slike, simbole, audio i video zapise. SMS poruke, internet komunikacije, društvene mreže i mobilne aplikacije ili druge materijale koji mogu tako djelovati.
Imajući u vidu naprijed citirane zakonske odredbe, uvidom u kompletan spis predmeta, te cijeneći izjašnjenja političke stranke SDA-Stranka demokratske akcije i Žuga Adnana, kandidata navedene političke stranke. Centralna izborna komisija BiH u konkretnom slučaju nije utvrdila kršenje odredbe člana 7.3 stav (I) tačka 7. Izbornog zakona BiH od strane političke stranke SDA-Stranka demokratske akcije i Žuga Adnana, kandidata navedene političke stranke jer sporna prepiska sa viber grupe u smislu citiranih zakonskih odredbi ne predstavlja govor mržnje.
Ovakvo utvrđenje je po ocijeni  ovoga Apelacionog vijeća pravilno i na zakonu zasnovano.

Naime CiK BiH je, suprotno navodima žalbe, prije donošenja odluke cijenila izjašnjenje SDA-stranke demokratske akcije i Žuga Adnana, te izjavu Mutapčić Adema te izvršila uvid u sporni  stiker sa tekstom "Joj ljudi šta nam radi ovaj terorista" i tag Mustafa Geca, i  pravilno zaključila da tekst sa poslatog stikera po svojoj sadržini ne predstavlja govor mržnje, jer ne sadrži elemente govora mržnje koji bi se  kao  takvi mogli kvalifikovati u smislu navedenih odredaba Izbornog zakona u smislu naprijed citiranih zakonskih odredbi. U konkretnom slučaju Centralna izborna komisija BiH je pravilno zaključila  da je u pitanju stiker u kojem se pominje riječ terorista, koja se eventualno može posmatrati kao uvreda, ali ne i kao govor mržnje.
Neosnovani su i  navodi  kojima se  ukazuje da je CiK BiH učinio povredu  upravnog postupka jer žalitelju  nije omogućeno da učestvuje u postupku, jer iz stanja spisa jasno  proizilazi, da je prijavu žalitelja  cijenila kao inicijativu za vođenje postupka po službenoj dužnosti iz čega proizilazi da podnosilac žalbe nema status stranke u postupku.

S druge strane u skladu sa odredbom elana 6.3 stav (2) Izbornog zakona BiH. Centralna izborna komisija BiH je predmetnu inicijativu dostavila na izjašnjenje političkoj stranci SDA-stranka demokratske akcije i Žuga Adnanu jer se protiv njih vodio postupak po službenoj dužnosti.
Nakon savjesne i brižljive ocjene svakog postojećeg dokaza posebno i svih dokaza zajedno. Centralna izborna komisija BiH je u konkretnom slučaju utvrdila da nisu prekršene odredbe člana 7.3 stav (I) tačka 7. Izbronog zakona BiH.
Iz svih izloženih razloga ovo vijeće je osporenu odluku, ocijenilo u potpunosti pravilnom i zakonitom, slijedom čega je žalbu, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“ broj 19/02 do 74/10) valjalo odbiti.
                                                                                          PREDSJEDNIK VIJEĆA

                                                                                                  S U D I J A 

